
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Nტ8 সাহিত্য-পরিষদ-পত্রিকা । [a††ቕዳ
যুগের জাতীয় জীবন, সেই কালের সামাজিক, নৈতিক, ও আধ্যাত্মিক অবস্থা বুঝিাবার জন্য, তখনকার রীতিনীতি, আচার বিচার, প্ৰণালীপদ্ধতি জানিবার জন্য, প্ৰাচীন সাহিত্যের অনুশীলন-প্ৰাচীন কাব্যগীতরচনাচিস্তার বহুল আলোচনার প্রয়োজন।
সেই জন্য বলিতেছিলাম, প্রয়োজন যথেষ্টই আছে ; আর প্রয়োজন এক নহে, অনেক। প্ৰথম, প্ৰাচীন কাব্যাদির অকপটভাব ও স্বাভাবিকতার আস্বাদ ; দ্বিতীয়, নবীন সাহিত্যে প্রাচীন সাহিত্যের বিকাশের ঐতিহাসিক ক্রমনির্ণয় ; তৃতীয়, ভাষার ইতিহাস ও ব্যাকরণসংকলন এবং ভাষাবিজ্ঞানরচনা ; চতুর্থ, প্ৰণালীবিশুদ্ধ অভিধানপ্রণয়ন ; পঞ্চম, প্ৰাচীন ও নবীন সাহিত্যের অবিচ্ছিন্ন সংযোগ ; শেষ, জাতীয় অতীত জীবনের ইতিবৃত্তজ্ঞান। এইসকল প্রয়োজন সিদ্ধির জন্য প্ৰাচীন কাব্য গীতরচনা চিন্তার আলোচনা অপরিহাৰ্য্য। বলা বাহুল্য, এই সকল অতি উচ্চ প্ৰয়োজন এবং ইহাদিগের সম্যক সাধনেই জাতীয় সাহিত্যের শ্ৰীবৃদ্ধি এবং উৰ্দ্ধ গতি ।
এই সকল উচ্চ প্রয়োজন বুঝিবার জন্য কতকটা জাতীয় শিক্ষাবিস্তারের আবিশুষ্ঠক । জাতিসাধারণ্যে কতক পরিমাণে সাহিত্যের অনুশীলন প্ৰবৰ্ত্তিত না হইলে এই সকল প্রয়োজনের সাধন একরূপ অসম্ভব। সেই জন্য দেখা যায়, জাতীয় সাহিত্যের কতকটা উন্নতি সাধিত হইলে পর, প্ৰাচীন সাহিত্যের প্রতি লক্ষ্য পড়ে। তখন প্রাচীন কাব্য গীতরচনা চিন্তার অধিকাংশ বিলুপ্ত হইয়াছে ; কেবল অল্পাংশই অনাদর অন্ধকারে বিস্মৃতপ্রায় হইয়া অবশিষ্ট আছে। তখন বিস্মৃতিপারাবার হইতে যথাসম্ভব সেই রত্ন রাশি উদ্ধত করিবার জন্য কত শ্ৰমব্যয় আয়াস অধ্যবসায় স্বীকার করিতে হয়। কিছুদিন হইতে ইউরোপে জরিমান ফরাসী ও ইংরাজিজাতি এ বিষয়ে সচেষ্ট হইয়াছেন। এ জন্য সভাসমিতির স্থাপনা হইয়াছে। এক ইংলেণ্ডেই ভাষাবিজ্ঞান সভা, প্রাচীন সাহিত্যসভা, চসরসভা, প্রভৃতি দৃঢ়প্রযত্নে কাৰ্য্যক্ষেত্রে অগ্রসর হইয়াছেন। ইহার মধ্যেই অনেক সুফল ফলিয়াছে। ইংরাজি ভাষার ইতিহাস লিপিবদ্ধ হইয়াছে, ইংরাজি ব্যাকরণ প্রণীত হইয়াছে, প্ৰণালী বিশুদ্ধ ইংরাজি অভিধান সংকলিত হইয়াছে। প্রাচীন সাহিত্যের আলোচনার এত ফল ।
সুখের বিষয়, আমাদেরও প্রাচীন সাহিত্যের প্রতি দৃষ্টি পড়িয়াছে। বাঙ্গালা বাঙ্গালা ভাষার ও বাঙ্গালী জাতির শুভদৃষ্টি বটে। বোধ হয়, বাঙ্গালা সাহিত্যের উন্নতি অদূরবত্তী। কয়েক বৎসর পূর্বে শ্ৰীযুক্ত অক্ষয় চন্দ্র সরকার প্রাচীন কাব্যসংগ্ৰহ প্ৰকাশিত করেন। তাহাতে চণ্ডীদাস, বিদ্যাপতি ও গোবিন্দ দাসের পদাবলি সংগৃহীত হয় এবং কবি কঙ্কণের চণ্ডী এবং রামেশ্বরের সত্যনারায়ণ প্ৰকাশিত হয়। বঙ্গবাসী প্রেস হইতে শ্ৰীযুক্ত যোগেন্দ্র চন্দ্র বহু শ্ৰীধৰ্ম্মমঙ্গল, মনসার ভাষান, শিবায়ণ প্ৰভৃতি গ্ৰন্থ প্রচারিত করেন। বৈষ্ণব ধৰ্ম্মের গ্রন্থাবলী চৈতন্য চরিতামৃত, চৈতন্য ভাগবত, চৈতন্য মঙ্গল, ভক্তিবিলাস প্রভৃতিও মুদ্রিত হইয়াছে।

		 এই পাতা শেষ সম্পাদিত হয়েছে ১২:০৭টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

